
	1. Ընթացիկ իրավիճակը և իրավական ակտի ընդունման անհրաժեշտությունը

	1․ Հայաստանի Հանրապետության 2024  թվականի Պետական Բյուջեով  հաստատված 1018 «Պետական հատվածի արդիականացման ծրագիր» ծրագրի 11004 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի շրջանակներում խորհրդատվական ծառայությունների ձեռքբերում» միջոցառմամբ  նախատեսվում էր իրականացնել 
ա/ Ներքին գործերի նախարարության (ՆԳՆ), ՆԳՆ ենթակա պետական մարմինների և կառուցվածքային ստորաբաժանումների բիզնես գործընթացների հստակեցում և տարանջատում» խորհրդատվական ծառայությունը, որը կիրականացվի մասամբ, քանի որ մրցույթը նոր է հայտարարվել և ակնկալվում է, որ ընթացիկ տարվա 4-րդ եռամսյակում կիրականացվեն միայն 1-ին փուլի աշխատանքները․
          բ/ «Քաղաքացիներից և բիզնեսներից ստացված հարցումների և բողոքների հավաքված տվյալների հիման վրա դիմումների և բողոքների ավտոմատ կատեգորիզացիայի ալգորիթմի ստեղծում» խորհրդատվական ծառայությունը, որը կիրականացվի դրամաշնորհային այլ միջոցներով:
     Դրա հետ մեկտեղ  տվյալ միջոցառմամբ ընթացիկ տարում կիրականացվի  «Մրցակցության պաշտպանության հանձնաժողովի գործերի կառավարման էլ. համակարգի նոր մոդուլի ձեռքբերում» խորհրդատվական ծառայության առաջին փուլի աշխատանքները, որի վճարումը կկատարվի 4-րդ եռամսյակում:
2. Միևնույն ժամանակ վերոնշյալ ծրագրի 32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառման շրջանակում նախատեսվում էր իրականացնել 
ա/ Նոր բիզնես ռեգիստրի և իրական շահառուների հայտարարագրման համակարգի ներդրման մրցութային երկփուլ գործընթացը պլանավորածից շատ ավելի երկար է տևել,  պայմանագիրը կնքման փուլում է և աշխատանքների միայն առաջին փուլը կկատարվի ընթացիկ տարում: Միևնույն ժամանակ հարկ է նշել, որ մրցույթի արդյունքում առաջացել է մոտ 300 մլն ՀՀ դրամի խնայողություն։
բ/ «Համայնքների համար ՆԳՆ օպերատիվ կառավարման համակարգի նոր մոդուլի ձեռքբերում» մրցույթը կհայտարարվի ս․թ․ հունիսի վերջին, պայմանագիրը կկնքվի մինչև տարեվերջ և այս տարի միայն կփոխանցվի պայմանագրով նախատեսված կանխավճարը։ Քանի որ այս առաջադրանքի իրականացման արդյունքում պետք է մշակվեն «ՆԳՆ-ի համար էլեկտրոնային կառավարման հարթակի ձեռքբերում» և «Պետական պահուստի կառավարման էլ. համակարգի ձեռքբերում» տեխնիկական առաջադրանքները՝ նշված միջոցառումները կիրականացվեն հաջորդ տարի և այս տարվա ընթացքում այդ մասով  վճարումներ  չեն կատարվի․
գ/ «Արհեստական բանականության/մեքենայական ուսուցման համակարգի ձեռքբերման» համար կնքված պայմանագրով սահմանվել է, որ նախավերջին և ավարտական փուլերի ընդունումն ու վճարումները կիրականացվեն 2025թ․ հունվարին՝ ի տարբերություն պլանավորված 2024թ․ դեկտեմբերի:  

Վերը նշվածից ելնելով ՀՀ 2024  թվականի Պետական Բյուջեով 1018 «Պետական հատվածի արդիականացման ծրագիր» վարկային ծրագրի 11004 «Համաշխարհային բանկի աջակցությամբ իրականացվող Պետական հատվածին արդիականացման չորրորդ ծրագրի շրջանակներում խորհրդատվական ծառայությունների ձեռքբերում» միջոցառմամբ, ինչպես նաև 32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառմամբ անհրաժեշտություն է առաջացել կատարել նախատեսված ծախսերի նվազեցումներ:

	2. Առաջարկվող կարգավորման բնույթը

	Կարևորելով և առաջնահերթ խնդիր  համարելով վերոգրյալը առաջարկվում է՝    
Վարչապետի աշխատակազմի կողմից իրականացվող 1018 «Պետական հատվածի արդիականացման» ծրագրի շրջանակում 11004 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի շրջանակներում խորհրդատվական ծառայությունների ձեռքբերում» միջոցառմամբ նախատեսված վարկային միջոցները նվազեցնել 38,330.2  (Երեսունութ միլիոն երեք հարյուր երեսուն հազար երկու հարյուր) ՀՀ դրամով, ինչպես նաև 32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառմամբ նախատեսված վարկային միջոցները նվազեցնել 1,537,859.4 (Մեկ միլիարդ հինգ հարյուր երեսունյոթ միլիոն ութ հարյուր հիսունինը հազար չորս հարյուր) ՀՀ դրամով և նվազեցվող վարկային միջոցների ընդհանուր գումարը 1,576,189.6 (Մեկ միլիարդ հինգ հարյուր յոթանասունվեց միլիոն հարյուր ութսունինը հազար վեց հարյուր) ՀՀ դրամի չափով տեղափոխել ՀՀ 2024 թվականի Պետական  բյուջեի  դեֆիցիտի ֆինանսավորմանն ուղղվող աղբյուրներին:


	Վարչապետի աշխատակազմի կողմից իրականացվող 1018 «Պետական հատվածի արդիականացման» ծրագրի շրջանակում 11004 «Համաշխարհային բանկի աջակցությամբ իրականացվող Պետական հատվածի արդիականացման չորրորդ ծրագրի ներքո խորհրդատվական ծառայությունների ձեռքբերում» միջոցառմամբ նախատեսված համաֆինանսավորման միջոցները նվազեցնել 7,719.6 (Յոթ միլիոն յոթ հարյուր տասնինը հազար վեց հարյուր) ՀՀ դրամով, ինչպես նաև 32003 «Համաշխարհային բանկի աջակցությամբ իրականացվող Պետական հատվածի արդիականացման չորրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառմամբ  նախատեսված համաֆինանսավորման միջոցները նվազեցնել 300,186.3 (Երեք հարյուր միլիոն հարյուր ութսունվեց հազար երեք հարյուր) ՀՀ դրամով և նվազեցվող համաֆինանսավորման ընդհանուր գումարը 307,905.9 (Երեք հարյուր յոթ միլիոն ինը հարյուր հինգ հազար ինը հարյուր) ՀՀ դրամի չափով տեղափոխել ՀՀ 2024 թվականի Պետական  բյուջեով նախատեսված կառավարւթյան պահուստային ֆոնդ:


	3. Կապը ռազմավարական փաստաթղթերի հետ

	Բացակայում է:

	4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	  Նախագիծը մշակվել է ՀՀ վարչապետի աշխատակազմի կողմից:





  ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ 

Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:

